
       ຂ້ອຍຄ້ົນຄວ້າກ່ຽວກັບຢາງພາລາຢູ່ບ້ານຫາດຍາວ ແລະ ເກັບກຳຂໍ້ມູນແຕ່ລະຫຼັງຄາເຮືອນ. 

       ໃນປີ 1994 ບ້ານຫາດຍາວເລ່ ີມປູກຕົ້ນຢາງພາລາ. ຄອບຄົວທ່ ີຍ້າຍມາຈາກປະເທດຈີນເຄີຍເປັນ 

ກຳມະກອນປູກຕົ້ນຢາງພາລາໃຫ້ບໍລິສັດຈີນ. ພວກເຂົ້າໄດ້ແນະນຳວິທີປູກຕົ້ນຢາງພາລາ, ວິທີຮັກສາ ແລະ 

ປາດຢາງ. ນາຍບ້ານຫາດຍາວໄດ້ໄປຢືມເງິນຢູ່ຫ້ອງວ່າການປົກຄອງແຂວງຫຼວງນໍ້າທາ. ຫຼັງຈາກນັ້ນໄດ້ໄປຊື້ 

ເບ້ຍຢາງພາລາຢູ່ປະເທດຈີນແລ້ວມາແບ່ງໃຫ້ແຕ່ລະຫຼັງຄາເຮືອນປູກ. ແຕ່ລະຫຼັງຄາເຮືອນຊ່ວຍກັນປູກຕົ້ນ 

ຢາງພາລາ. 

       ໃນປີ 1995 ຫົວໜ້າທະນາຄານສົ່ງເສີມກະສິກຳກຳແພງນະຄອນຫຼວງວຽງຈັນໄດ້ເອົາເງິນມາໃຫ້ 

ປະຊາຊົນບ້ານຫາດຍາວຢືມເພື່ອປູກຕົ້ນຢາງພາລາ. 

       ໃນປີ 1997-2002 ບ້ານຫາດຍາວບໍ່ໄດ້ປູກຕົ້ນຢາງພາລາເພາະວ່າຍັງບ່ໍຮູ້ກ່ຽວກັບລາຄາຢາງ ແລະ 

ຍັງຮັກສາສວນຢາງພາລາທີ່ໄດ້ປູກໃນປີ 1994-1996. 

       ໃນປີ 2002 ປະຊາຊົນໄດ້ເລ່ີມປາດຢາງ ແລະ ເກັບກ່ຽວຢາງທີ່ໄດ້ປູກໃນປິ 1994. 

ໜ່ວຍເກັບຊື້ໄດ້ນຳເອົາຢາງໄປຂາຍຢູ່ປະເທດຈີນ. 

       ໃນປີ 2003 ປະຊາຊົນບ້ານຫາດຍາວເລີ່ມປູກຕົ້ນຢາງພາລາອີກ. 

       ໃນປີ 2005 ນາຍບ້ານຫາດຍາວໄດ້ແບ່ງດິນປູກຕົ້ນຢາງພາລາໃຫ້ບາງຄອບຄົວທີ່ຍັງບ່ໍມີສວນຢາງ 



ພາລາພຽງພໍຢູ່ດິນເປົາຫວງ. 

       ສຳລັບການຂາຍຢາງ 2007-2008 ໄດ້ມີຫຼາຍບໍລິສັດມາຈາກປະເທດຈີນມາເກັບຊື້ຢາງຢູ່ບ້ານຫາດ 

ຍາວທຸກໆເດືອນ. ຖ້າບໍລິສັດໃດໃຫ້ລາຄາສູງ ແລະ ມເີອກະສານຄົບຖ້ວນ, ທາງບ້ານຫາດຍາວຈະຂາຍຢາງ 

ໃຫ້ບໍລິສັດນັ້ນ. 

       ໃນປິ 2009-2013 ນາຍບ້ານຫາດຍາວຈະບໍ່ອະນຸຍາດໃຫ້ປະຊາຊົນປູກຕົ້ນຢາງພາລາຕືມອີກເພາະ 

ວ່າປະຊາຊົນມີສວນຢາງພາລາພຽງພໍແລ້ວ ແລະ ໃຫ້ຮັກສາສວນຢາງພາລາທີ່ປູກຜ່ານມາ. 

